
దురగముపై వడి న్బొలిచి దుష్టుల బర్బరపారసీకఘూ

ర్జరులను ద్రుంచి ధర్మము ధరాస్థలి నిల్పగఁ గల్కిమూర్తివౌ

గురుతరశీలదేవ నిను గోరి భజించెద పా...

	చ.	
కడలిఁ జరించి మందరము కవ్వముగా భరియించి పంటిపైఁ

బుడమి ధరించి దైత్యసుతుఁ బ్రోచి బలీంద్రుని వంచి రాజులన్

బొడిచి దశాస్యుఁ ద్రుంచి హలము న్గొని బుద్ధత మించి కల్కివై

యలరెడు నిన్ను వేఁడెద దయామృతనీరధి పా...

 శ్రీరమణీశ యోగిజనసేవితపాదసరోజమందరో

ద్ధార సుమేరుధీర నిజదాసజనావనఖేల దీనమం

దార భుజంగరాణ్మృదులతల్ప జగత్త్రితయైకమోహనా

కార కృపాసముద్ర హరి కాళియమర్దన పా...

పదములఁ గిల్కుటందియలు బంగరుదట్టి కటీతటంబునన్

ఎద సిరికౌస్తుభం బఱుత నింపుగ ఫాలతలంబున న్మృగీ

మదతిలకంబు నౌదలను మంజులరత్నకిరీట మూని న

న్నదనుగఁ బ్రోవవే దయ దయామృతనీరధి పా...

నిరుపమనీలదేహ రజనీచరమర్దన గోపికామనో

హర నవనీతచోర వికచాంబుజనేత్ర జగన్నివాస భా

